
Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Орос хэлнээс орчуулсан Т. Содномдаржаа

	НЭГ БҮДРЭХЭЭРЭЭ ДОЛОО БҮДЭРДЭГ

	 

	Уул хүн санал гомдол хүлээн авах бүх товчоогоор оржээ. Сонин дээр «түшмэл хэрэгтэй», «ажилчин хэрэгтэй» гэсэн зарлал үзээд хар хурдаараа л очдог байж. Тэгээд хэрэв «Та хаягаа орхичих, бид танд хэлэмз ээ» гээд хаягийг нь хуанлийн хуудас дээр бичиж авбал найдваргүйн шинж ээ.

	Орой бүрд гэртээ ирэхэд эхнэр нь хамгийн түрүүнд л ажил олов уу? гэж асуудаг байлаа.

	Энэ үед ажил олно гэдэг чинь зам дээр гээчихсэн мөнгө олохоос хэцүү байв.

	— Би амьдралдаа чам шиг лойчихсон дүүрчихсэн амьтныг үзээгүй! гээд л эхнэр нь хамгийн муу муухайгаар булж эхэлдэг аж. Эхнэртээ хараалгахгүйн тулд мань эр:

	Миний нэг нөхөр «Маргааш ир заавал оруулж өгье» гэлээ гэж худлаа хэлж нэг үзжээ.

	— Юун оруулж өгье гэж хэмээн асуухад нь,

	— Яагаа вэ, миний оръё гээд байсан ажилд! гэв.

	Эхнэр нь "залж байгаа даа" гэж бодоод

	— Ямар ажилд? гэж асуухад нь,

	— Ёстой сайхан ажил аа! гээд

	— Чухам тэр чинь ямар ажил юм бэ дээ?

	— Энэ бол... суучхаад л хөлөөрөө хийдэг ажил гэв. 

	— Суучхаад хөлөөрөө хийдэг ажил байдаг юм уу гэхэд нь

	— Байлгүй яадаг юм бэ! Би хөл машинаар юм оёно гэв.

	— Хэчнээн төгрөгийн цалинтай юм бэ гэж асуухад нь,

	— Гурван зуу! гэв.

	Иймэрхүү хуурамч яриа хэдэн цаг үргэлжлэв. Дараачийн орой эхнэр нь,

	— За ажилдаа орчхов уу? хэмээн асуусанд,

	— Би очлоо!.. Бүтсэнгүй! нөхрийн маань эхнэр нас барсан гэнэ. Тэгээд ирсэнгүй. Лхагвад ирэх гэнэ гэж хариулжээ.

	Лхагва, пүрэв ч өнгөрлөө элдвийн юм санаанаасаа зохиож, худал хэлэх нь үзүүр хязгааргүй болов.

	Тэгтэл нэг өдөр эхнэр нь:

	— Шал дэмий юм! Чи ажилгүй байж сурчхаж. Хэрэв маргааш ажил олохгүй бол гэртээ ирээгүй нь дээр! хэмээн зандран шаардав.

	Яг тэр өдөртөө мань эр хаягаа дөрөв таван газар үлдээв. Гэртээ иртэл нь хаалгаа онгойлгож өгдөггүй гэнэ.

	— Эхнэр минь сайхан мэдээ сонс! Би ажил олчихсон, зэгж ажиллаж байгаа гэж хэлсний дараа л хаалгаа нээж өгчээ.

	Мань эр шинэ ажлынхаа тухай эхнэртээ баяртайгаар хэлэхдээ өөрөө ч гэсэн итгэж орхимоор худал ярилаа.

	— Чи тэгвэл эртхэн хэвтэж амар, өглөө ажилдаа хожигдож болохгүй гэж эхнэр нь хэллээ.

	Өглөө эхнэр маш эрт нөхрөө ажил руу нь гаргаж өглөө. Мань эр өдөржингөө гудамж, их цэцэрлэгээр тэнүүчилж, ажил олдох болов уу гэсэн газар, товчоогоор явлаа. Харин орой гэртээ ирээд ажил хийдэг хар хүмүүсийн адил эхнэртэйгээ ширүүхэн хашхичиж загнан, шуугиулж гарчээ.

	Энэ амьдралдаа бүрэн итгэсэн итгэл нь хорин таван өдөр үргэлжлэв. Гэтэл цалин буух өдөр дөхөхийн хэрээр мань эр ихэд догдолж «Гурван зуун лир» олох хэрэгтэй гэж өөртөө өөрөө хэлдэг байв. Эхнэр нь ч тэр мөнгийг хэрхэн яаж зарахаа бодолхийлнэ.

	— Хүүхдээ аваад эжий рүүгээ оч, намайг цалингаа авахаар нэгний үеэр хүрээд ир! гэж эхнэртээ хэлэв.

	Эхнэр ч үг дуугүй хүүхдээ аваад явлаа. Нөгөө эр маань хулгай хийхээр бүр шийджээ. Тэгээд шөнө орох айлаа ч төлөвлөн олов.

	Сарын эцсийн шөнө!.. Сайх эр оройноос аваад өнөөх хулгай хийх гэсэн байшингийнхаа дэргэдүүр тэнэв. Түүний орох ёстой хоёрдугаар давхрын гэрэл ч унтрав. Жаахан байзнаад гэрийн эзэд ч гарч ирлээ. Гэрийн эрх танхи эзэд яваад өгсөн болохоор ямар ч айх юмгүй байшинд орж болох аж. Байшинг тойрч үзэхэд хэн ч байсангүй. Тэгэхээр цэцэрлэгийн нь намхан хайс дээгүүр харайн орж цонхны сараалжнаас үсрэн барьж аваад, усны яндан өөд авираад тагт дээр зовох юмгүй амархан гарлаа. Аз болоход тагтны хаалга онгорхой ажээ. Байшинд ороод зориг гарган чийдэнг нь асааж харлаа. Ер нь хулгай хийх ийм амархан юм гэж мань эр огтхон ч бодсонгүй.

	Гал тогооны шүүгээ дээр алтан тавиуртай үнэт аяга байв. Сайх эр өлгүүрт байгаа хувцсыг аваад халааснаас нь том түрийвч гаргаад уудалтал: Зуут, тавьтын мөнгө тэмдэгт баглаа баглаагаараа ажээ... Унтах тасалгааны ширээний шургуулгыг таттал: дөнгөж сая л үйлдвэрлэсэн мэт баглаа дампуз байх бөгөөд хаашаа л харна газар сайгүй мөнгө байх аж.

	Мань эр түрийвчнээс нь гурван зуун лир аваад ажлын өрөөнд нь орж цаасан дээр ийнхүү бичсэн нь:

	«Хүндэт нөхөр өө! Би хулгай хийхээр танай байшинд орлоо. Тэгээд өөртөө зайлшгүй хэрэгтэй гурван зуун лир авлаа. Хэдийд мөнгөтэй болсон цагтаа эргүүлж өгнө гэдэгт минь итгээрэй. Хүндэтгэв» гэжээ.

	Зурвасаа ширээн дээр нь орхиод ирсэн замаараа гарч одов. Одоо нэг ч сар гэсэн хэрүүл хараалгүй байна даа. Ойрын хэдэн сар тавтай нойрсоогүйгээ нойрсоно доо гэж дотроо маасганан бодож явав.

	Мань эр гэртээ дөхөөд иртэл цонх нь гэгээтэй аж. Эхнэр маань хүрээд ирж, гурван зуун лирээ шидчихээд,

	— Хэн болохыгоо «ёстой л нэг эр хүний дайтай харуулж хашхична даа» гэж сэм боджээ.

	Тэгээд халааснаасаа түлхүүрээ гаргаад хаалгаа онгойлготол санамсаргүй цээжинд нь хоёр гар бууны ам тулгаж:

	— Гараа өргө! гэв.

	— Хүүш шүншиггүй амьтан минь сонс, бид хоёр бүрэн хоёр цаг танайхыг онгичоод юу ч олсонгүй! Хулгайч хүнд авхуулах аятай юм хүнд байх ёстой хэмээн зэвсэгт хоёр эрийн нэг нь инээв.

	Тэгээд мань хоёр түүнийг нэгжиж, цоо шинэ гурван зуутын дэвсгэртийг нь аваад явчихжээ. Мань эр эхнэртээ юу гэж худлаа хэлэх шинэ заль зохиодог билээ хэмээн нар гартал бодлогошрон суужээ. Өглөө маш эрт хаалгыг нь тоншлоо. Эхнэр ирлээ! гэж бодоод айн чичирсээр хаалгаа тайлтал хоёр цагдаа, нөгөөх гурван зуун лирийг нь дээрэмдэж авсан хоёр хулгайч гартаа гавтай байж байв. Хулгайчийг барьчихаж хэмээн баярласандаа мань эрийн нүд нь сэргэж гялалзана!

	Хоёр цагдаагийн нэг нь гурван цоо шинэ зуутын дэвсгэрт үзүүлж:

	— Энэ таны мөнгө үү? гэж асуухад дотор нь палхийгээд явчхав. Учир юун гэвэл мань эр өөрөө хулгайлсан мөнгө шүү дээ!

	Нөгөө хоёр луугаа бухахын тулд «Үгүй, миний мөнгө биш» гэж хэлэхийг хүссэн боловч цагдаа урьдчилан сануулж:

	— Энэ хоёр хулгайч өчигдөр шөнө танайд орж танаас энэ гурван зуун лирийг хүчээр авсан гэж байна гэхэд нь,

	— Тийм ээ, миний мөнгө! гэв.

	— Та үүнийг хаанаас авсан бэ гэж цагдаа асуулаа. Арай эдэнд би хулгайлсан юм гэдэг нь мэдэгдчихээгүй байгаа? хэмээн бодоод царай нь цонхийв.

	— Та, юунд ингэж асууна вэ хэмээн бувтнахад нь,

	— Энэ мөнгө чинь хуурамч мөнгө болохоор нь л асуусан юм гэв.

	Мань эр хөл дээрээ арай ядан зогсож байлаа.

	— Бидэнтэй хамт сэргийлэхийн хэсэг дээр очно доо гэж цагдаа хэллээ.

